
1. “Fridays for future” mugimendua

Komentatu ondokoarekin gai hau:

Entzun duzu ezer komunikabideetan Fridays for future (Etorkizunaren aldeko ostiralak) mugimenduari buruz? Zer
irizten diozue?

Sekuentzia honetan ekologiarekin lotutako gai bati buruz arituko garenez, erantzun galdera honi
audioa entzun aurretik:

Zer urtetan eta non sortu zen Greenpace talde ekologikoa?
a) Kanadan, 1971n b) Suedian, 1957an c) Alemanian, 1984an

Orain entzun audioa eta jakingo duzu aurreko galderaren erantzuna, °
eta baita ondorengo galderena ere. '/
euskadi
1. Nor izan da Fridays for future mugimenduaren bultzatzailea? irratia
© Greenpeace https://labur.eus/sn2pu
© Gaztetxo bat E b
L L ]

& Suediako parlamentua

2. Mugimendu hori...
& Europatik kanpoko herrialdeetara ere zabaldu da.
& Suedian dago batez ere zabalduta.

& Europan bakarrik dago zabalduta.

3. Europako talde berdeek proposatzen dituzten neurrien artean, hauetako zer neurri
ez dute proposatzen edo ez da aipatzen audioan?

& Energia berriztagarriak bultzatzea
& Karbono-isurketak jaistea

& Klima aldaketaren aurkako legeria gogortzea

4. Begofia Muruagaren iritziz, Lurraren berotzeari aurre egiteko neurri batzuk gure
esku daude. Hauetako zein ez du aipatzen?

& Jaten ditugun elikagaiei begiratzea
© Etxeko kalefazio-kontsumoa jaistea

i Erabiltzen ditugun garraiobideei erreparatzea

5. Klima aldaketaren aurrean...
& alderdi politikoak ez dira oraindik kontziente.

& orain zerbait egin ezean, gero berandu izan liteke.

& gai hori gazteen esku utzi behar dugu, etorkizuna berea baita.

2. Klima-aldaketaren aurkako neurriak

+ KONTUAN HARTU
Gai honetaz hitz egiteko, Begofiak dezente erabiltzen ditu forma honetako esaldiak:
- klima-aldaketaren aurkako greba orokorra
- klima-aldaketaren aurkako neurriak
- klima-aldaketaren aurkako oihuak

Esaldi horietan, aurka adberbioa izenlagun bihurtzen da, izen baten aurrean jarrita:
- Neurriak eskatzen ditugu klima-aldaketaren kontra. - klima-aldaketaren kontrako neurriak eskatzen ditugu.
Esaldiak berridatzi, aurkako/kontrako edo aldeko erabiliz.

1- Gobernuak neurriak onartu ditu, langabeziaren aurka.
Gobernuak

2- Gure gizartean talde askok eskatzen dute neurriak hartzea, marihuana legeztatzearen alde.
Gure gizartean talde askok eskatzen dute

3- Trenak Aralar txikituko luke, AHTren kontra dagoen taldearen ustez.
Trenak Aralar txikituko luke,

4- Terrorismoaren kontra neurriak hartzea inoiz baino gehiago aipatzen da Europan.
inoiz baino gehiago aipatzen da Europan.

5- Globalizazioaren aurka dauden mugimendu batzuk elkartzen hasi dira.
elkartzen hasi dira.

6- Sanferminetan, manifestazioa egingo dute animalien eskubideen alde Irufieko kaleetan.
Sanferminetan,

3. Zer egiten duzu klima-aldaketaren aurka?

Ariketa honetan, ekologiaren alde edo berotze globalaren kontra zer egin dezakegun komentatuko

dugu. Baina aurretik, entzun iragarkia eta idatzi zer neurri proposatzen duen. https://labur.eus/KOKo1
of
,//Begoﬁa Muruagak kontatzen du guk ere zerbait egin dezakegula klima-aldaketari aurre egiteko.\\

Arlo batzuk aipatzen ditu: E
1- jaten ditugun elikagaiak
2- gastatzen dugun ura
3- erabiltzen dugun garraioa
\\4; erosten dugun arropa Vi

Komentatu talde txikitan ea ezer egiten duzuen (edo egin dezakezuen) arlo horietan. Erabaki zer
neurri izan daitekeen eraginkorrena Lurraren beroketari aurre egiteko; komentatu gero talde
osoaren aurrean.

ERANTZUNAK

1. “Fridays for future” mugimendua

Zer urtetan eta non sortu zen Greenpace talde ekologikoa?
a) Kanadan, 1971n

1. Nor izan da Fridays for future mugimenduaren bultzatzailea?

Gaztetxo bat

2. Mugimendu hori...

Europatik kanpoko herrialdeetara ere zabaldu da.

3. Europako talde berdeek proposatzen dituzten neurrien artean, hauetako zer neurri
ez dute proposatzen edo ez da aipatzen audioan?

Klima aldaketaren aurkako legeria gogortzea

4. Begoiia Muruagaren iritziz, Lurraren berotzeari aurre egiteko neurri batzuk gure
esku daude. Hauetako zein ez du aipatzen?

Etxeko kalefazio-kontsumoa jaistea

5. Klima aldaketaren aurrean...

orain zerbait egin ezean, gero berandu izan liteke.

2. Klima-aldaketaren aurkako neurriak

1- Gobernuak langabeziaren aurkako neurriak onartu ditu.

2- Gure gizartean talde askok eskatzen dute marihuana legeztatzearen aldeko neurriak hartzea.
3- Trenak Aralar txikituko luke, AHTren kontrako taldearen ustez.

4- Terrorismoaren kontrako neurriak hartzea inoiz baino gehiago aipatzen da Europan.

5- Globalizazioaren kontrako mugimendu batzuk elkartzen hasi dira.

6- Sanferminetan, animalien eskubideen aldeko manifestazioa egin dute Irufieko kaleetan.

<2

3. Zer egiten duzu klima-aldaketaren aurka?

Martxa luzeak erabili erreboluzio baxuetan

TRANSKRIPZIOA

BEGONA MURUAGA. Joan den astean, martxoaren 15ean hain zuzen, klima-aldaketaren aurkako
greba orokorra deitu zuten Europako zenbait herritako ikasleek. Ekimen horren atzean “Fridays for
future” mugimendua dago, “Etorkizunerako ostiralak” mugimendua. Mugimendu hori joan den
urteko abuztuan jarri zuen abian Greta Thunberg izeneko neska gazteak, Suediako parlamentuaren
aurrean testu bat irakurri zuenean klima-aldaketaren aurkako neurriak eskatuz. Harrez gero, olioa
bezala hedatu da mugimendua: lehenengo eta behin Suedian, gero Suitzan, Alemanian, Frantzian,
Erresuma Batuan eta Belgikan. Bai eta Europatik kanpo ere. Espainian urtarrilean hasi ziren klima-
aldaketaren aurkako oihuak.

Ekologiarekiko kezka ez da gaurkoa, aspalditik dator. Greenpeace, adibidez, 1971n sortu zen,
Kanadan. Ordutik hona mundu osoan zabaldu da. Bestalde, 80ko hamarkadan hasi ziren ugaltzen
alderdi berdeak. Gaur egun, horietako 32k Europako Alderdi Berdea osatzen dute. Bada, talde
horiek guztiek urteak daramatzate eskatzen munduko gobernu guztiei, baina batez ere Lehenengo
Mundukoei, klima-aldaketaren aurkako neurri zorrotzak, horien artean energia berriztagarriak
bultzatzea eta atmosferara bidaltzen dugun karbono-dioxidoa murriztea.

Bestalde, badakigu gutariko bakoitzak ere erantzukizuna duela berotze globalean: jaten ditugun
elikagaiak, gastatzen dugun urak, erabiltzen dugun garraioak edo erosten dugun arropak eragina
baitu klima-aldaketan.

Gaur ezin dugu esan informazio nahikorik ez dugunik. Eta norbaitek hala dela uste badu, entzun
ditzala gazte horien oihuak: “Zertarako ikasi etorkizunik ez badugu?”, “Ez dut aurkitzen hitzik,
plastikoa baizik”, “Kutsadurarik gabeko mundua nahi dut”. Edo “Trumpek sinistu ez arren, hemen
daukagu klima-aldaketa”.

Hauteskundeak ate-joka dauzkagu: apirilean hauteskunde orokorrak, maiatzean udal
hauteskundeak eta Europakoak. Aukera ona alderdi guztiei eskatzeko klima-aldaketaren inguruko
proposamen zehatzak. Bestela atzera-bueltarik ez duen puntura eramango dugu planeta.

